
សំណ�ើ
កិច្ចព្រមព្រៀង​ល្បែង​ឥណ្ឌាន។  ប្រជាមតិ។  48

កិច្ចព្រមព្រៀង​ល្បែង​ឥណ្ឌាន។  ប្រជាមតិ។  

ការ​បោះ​ឆ្នោត «គាំទ្រ» មាន​ន័យ​ថា​ឯកភាព ហ�ើយ​ការ​បោះ​ឆ្នោត «ជំទាស់» មាន​ន័យ​ថា​បដិសេធ ចំពោះ​បញ្ញត្តិ​មួយ​ដែល ៖

•• ផ្តល់​សច្ចាប័ន​ល�ើ​កិច្ច​ព្រម​ព្រៀង​ល្បែង​កុលសម្ព័ន្ធ រវាង​រដ្ឋ និង​កុលសម្ព័ន្ធ North Fork Rancheria នៃ Mono ឥណ្ឌាន និង​កុលសម្ព័ន្ធ Wiyot។

•• លុប​ចោល​គម្រោង​មួយ​ចំនួន​ដែល​ពាក់ព័ន្ធ​នឹង​ការ​អនុវត្ត​កិច្ច​ព្រមព្រៀង ឬ​វិសោធនកម្ម​ល�ើ​កិច្ច​ព្រមព្រៀង ចេញ​ពី​វិសាលភាព​នៃ​ច្បាប់​គុណភាព​បរិស្ថាន​រដ្ឋ 

California (California Environmental Quality Act)។

សេចក្តី​សង្ខេប​នៃ​ការ​វិភាគ​របស់​អង្គនីតិបញ្ញត្តិ​អំពី​ការ​ប៉ាន់​ប្រមាណ​នៃ​ផល​ប៉ះពាល់​សារព�ើពន្ធ​សុទ្ធសាធ​របស់​រដ្ឋាភិបាល​ថ្នាក់​រដ្ឋ និងថ្នាក់​មូលដ្ឋាន ៖

•• ការ​បង់​ប្រាក់​មួយ​ល�ើក ចន្លោះព ី$16 លាន ទៅ $35 លាន​ដុល្លារ ពី​កុលសម្ព័ន្ធ North Fork ទៅ​ឲ្យ​រដ្ឋាភិបាល​ថ្នាក់​មូលដ្ឋាន​ក្នុង​តំបន់​ខោនធ ីMadera 

ដ�ើម្បី​ដោះ​ស្រាយ​ការ​ចំណាយ​នានា​ពាក់ព័ន្ធ​នឹង​ប្រតិបត្តិការ​កាស៊ីណូ​ថ្មី​មួយ។

•• ការ​បង់​ប្រាក់​ប្រចាំ​ឆ្នាំ​ក្នុង​រយៈពេល 20 ឆ្នាំ ដែល​ជា​មធ្យម​មាន​ចំនួន​ប្រហែល $10 លាន ពី​កុលសម្ព័ន្ធ North Fork ទៅ​ឲ្យ​រដ្ឋាភិបាល​ថ្នាក់​រដ្ឋ និង​ថ្នាក់​

មូលដ្ឋាន ក្នុង​តំបន់​ខោនធ ីMadera ដ�ើម្បី​ដោះ​ស្រាយ​ការ​ចំណាយ​នានា​ពាក់ព័ន្ធ​នឹង​ប្រតិបត្តិការ​កាស៊ីណូ​ថ្មី​មួយ។

•• បាន​ធ្វើ​ឲ្យ​ក�ើន​ប្រាក់​ចំណូល​ពី​កំណ�ើន​សេដ្ឋកិច្ច​ក្នុង​តំបន់​ខោនធ ីMadera ដែល​ជាទូទៅ​ជួយ​ប៉ះប៉ូវ​ដល់​ការ​បាត់បង់​ប្រាក់​ចំណូល​ពី​ការ​ធ្លាក់​ចុះ​សកម្មភាព​

សេដ្ឋកិច្ច​ក្នុង​បណ្ដា​តំបន់​ជុំវិញ។

ចំណង​ជ�ើង​ផ្លូវការ និង​សេចក្តី​សង្ខេប​	 បាន​រ�ៀបចំ​ឡ�ើង​ដោយ​អគ្គ​មេធាវី

ការ​វិភាគ​ដោយ​អ្នក​វិភាគ​នីតិបញ្ញត្តិ​
សាវតារ

នៅ​​ខែ​មិថុនា​ ឆ្នាំ​ 2013 អង្គ​នីតិ​បញ្ញត្ដិ​បាន​អនុម័ត​ AB 277 ដែល​ឯកភាព​

ល�ើ​​កិច្ច​ព្រម​ព្រៀង​ល្បែង​ រវាង​រដ្ឋ​ និង​កុលសម្ព័ន្ធ North Fork Rancheria នៃ 
Mono ឥណ្ឌាន និង​កុលសម្ព័ន្ធ Wiyot ។ នៅ​ក្រោម​រដ្ឋធម្មនុញ្ញ​របស់​រដ្ឋ ជា​

ទូទៅ​ នីតិ​បញ្ញត្ដិ​ដែល​បាន​អនុម័ត​អាច​ត្រូវ​បាន​ដាក់​ចំពោះ​មុខ​អ្នក​បោះ​ឆ្នោត​ ជា​

ប្រជាមតិ​មួយ​ដ�ើម្បី​កំណត់​ថា​ត�ើ​វា​អាច​ចូល​ជា​ធរមាន​ដែរឬទេ ។ សេចក្ដី​ស្នើ​នេះ 
គឺ​ជា​ប្រជា​មតិ​មួយ​ល�ើ AB 277 ។ ប្រសិន​ប�ើ​អ្នក​បោះ​ឆ្នោត​ឯកភាព​ល�ើ​សេចក្ដី​

ស្នើ​លេខ 48 កិច្ច​ព្រម​ព្រៀង​ល្បែង​ រវាង​រដ្ឋ​ និង​កុល​សម្ព័ន្ធ​ទាំង​ពីរ ​នឹង​ចូល​ជា​

ធរមាន​។

ល្បែង​​ឥណ្ឌាន​​​​នៅក្នុង​រដ្ឋ​ California

ការ​អនុញ្ញាត​សហព័ន្ធ ។ កុលសម្ព័ន្ធ​ឥណ្ឌាន​ មាន​ឋានៈ​ពិសេស​ក្រោម​ច្បាប់​

សហព័ន្ធ ។ ជាពិសេស​ កុលសម្ព័ន្ធ​នានា​មាន​សិទ្ធិ​ជាក់លាក់​មួយ​ចំនួន​ ក្នុង​ការ​

គ្រប់គ្រង​ខ្លួន​ឯង​ដោយ​គ្មាន​ការ​ជ្រៀត​ជ្រែក​ពី​​រដ្ឋនានា ។ ជា​លទ្ធផល បទប្បញ្ញត្ដិ​

រដ្ឋ​ស្ដីពី​កាស៊ីណូ​កុលសម្ព័ន្ធ និង​សកម្មភាព​ផ្សេង​ទ�ៀត​ ជាទូទៅ​ ត្រូវ​បាន​កំណត់​

ចំពោះ​អ្វី​ដែល​ត្រូវ​បាន​អនុញ្ញាត​ក្រោម (1) ច្បាប់​សហព័ន្ធ និង (2) កិច្ច​ព្រមព្រៀង​​

រវាង​​កុលសម្ព័ន្ធ និង​រដ្ឋមួយ ដែល​បាន​ឯកភាព​ដោយ​សហព័ន្ធ ។ ឧទាហរណ៍​ ​
ច្បាប់​សហព័ន្ធ​ អនុញ្ញាត​ឲ្យ​បណ្ដាកុល​សម្ព័ន្ធ​​ដែល​​ទទួល​​ស្គាល់​ដោយ​​រ​ដ្ឋាភិបាល​​

សហព័ន្ធ ប�ើក​កាស៊ីណូ​ដែល​ប្រតិបត្តិការ​​ប្រភេទ​ល្បែង​ជាក់លាក់​មួយ​ចំនួន​ 
(ដូចជា ម៉ាស៊ីនស៊ក​កាក់)​ ល�ើ​​ដី​របស់​ឥណ្ឌាន ​​នៅក្នុង​បណ្ដា​រដ្ឋ​ដែល​អនុញ្ញាត​ឲ្យ​

មាន​ល្បែង​ទាំង​នេះ ។​ ជាទូទៅ រដ្ឋាភិបាល​សហព័ន្ធ​កំណត់​ដី​របស់​ឥណ្ឌាន​ថា​ជា​ 
ដី​បម្រុង​​ទុក ឬ​ដី​ដែល​ស្ថិត​ក្នុង​ត្រឹស្ដ​ដោយ​សហរដ្ឋ​អាមេរិក​ ដ�ើម្បី​អត្ថ​ប្រយោជន៍​

របស់​កុលសម្ព័ន្ធ​ឥណ្ឌាន ។​ ប៉ុន្ដែ​ជាទូទៅ ច្បាប់​សហព័ន្ធ​ហាម​ឃាត់​ការ​លេង​

ល្បែង​ល�ើដី​ដែល​ត្រូវបាន​ទទួល​ ឬ​ដាក់​ទៅ​ក្នុង​ត្រឹស្ដ​ សម្រាប់​កុលសម្ព័ន្ធ​ឥណ្ឌាន​ 
ក្រោយ​ថ្ងៃទ ី17 ខែ​តុលា​ ឆ្នាំ 1988 ។ វា​មាន​ករណី​ល�ើក​លែង​មួយចំនួន​ចំពោះ​

វិធាន​នេះ​។ ឧទាហរណ៍​ ការ​លេង​ល្បែង​ល�ើ​ដី​ដែល​​បាន​ទទួល​ថ្មី​ថ្មោង​ត្រូវ​បាន​

អនុញ្ញាត​ ប្រសិន​ប�ើ​រដ្ឋាភិបាល​សហព័ន្ធ​កំណត់​ថា​ ការ​លេង​ល្បែង​ល�ើ​ដីនេះ​ មាន​

ផល​ប្រយោជន៍​បំផុត​សម្រាប់​កុលសម្ព័ន្ធ​ ហ�ើយ​មិន​ធ្វើ​ឲ្យ​អន្ដរាយ​ដល់​សហគមន៍​

ជុំវិញនោះ ។ អភិបាល​រដ្ឋ​​នៃ​រដ្ឋដែល​ដី​នោះ​ស្ថិត​នៅ​ ត្រូវ​ឯកភាព​ជា​ផ្លូវការ​ជាមួយ​

នឹង​សេចក្ដី​សម្រេច​របស់​រដ្ឋាភិបាល​សហព័ន្ធ ។

 នៅ​ពេល​ដែល​កុលសម្ព័ន្ធ​ចង់​ផ្ដល់​ល្បែង​នៅ​ល�ើ​ដី​របស់​ខ្លួន​ ច្បាប់​សហព័ន្ធ​

តម្រូវ​ថា រដ្ឋ​ត្រូវ​ចរចា​កិច្ចសន្យា​ (ដែល​ហៅ​ថា "កិច្ចព្រម​ព្រៀង​​រវាងរដ្ឋ និង​

កុលសម្ព័ន្ធ"​) ជាមួយ​កុលសម្ព័ន្ធ​ ដែល​កំណត់​ជាក់លាក់​ពី​រប�ៀប​​ដែល​​ល្បែងនោះ​ 
នឹង​ត្រូវ​បាន​ធ្វើឡ�ើង​ និង​​គ្រប់គ្រង ។ កិច្ច​ព្រមព្រៀង​នេះ ត្រូវ​តែ​អនុម័ត​ដោយ​

រដ្ឋាភិបាល​សហព័ន្ធ ។

ការ​អនុញ្ញាត​ និង​បទ​បញ្ញត្ដិ​រដ្ឋ ។ សេចក្ដី​ស្នើ​លេខ 1A ដែល​បាន​អនុម័ត​

ដោយ​អ្នក​បោះឆ្នោត​រដ្ឋ​ California នៅ​ក្នុង​ឆ្នាំ 2000 បាន​ធ្វើ​វិសោធនកម្ម​ល�ើ​

រដ្ឋ​ធម្មនុញ្ញ​​របស់​រដ្ឋ​ ដ�ើម្បី​អនុញ្ញាត​ឲ្យ​កុលសម្ព័ន្ធ​ឥណ្ឌាន​ប�ើក​ដំណ�ើរ​ការ​ម៉ាស៊ីន​

ស៊ក​កាក ់ល្បែង​​ឆ្នោត​ និង​ប្រភេទ​ល្បែង​ជាប�ៀរ​ជាក់​លាក់​មួយ​ចំនួន​ទ�ៀត​ នៅល�ើ​

ដី​របស់​ឥណ្ឌាន ។ ក្រោម​សេចក្ដី​ស្នើ​លេខ 1A កុលសម្ព័ន្ធ​អាច​ប�ើក​កាស៊ីណូ​

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

ដែល​ផ្ដល់​ល្បែង​ទាំងនេះ​បាន​ ប្រសិន​ប�ើ​ (1) អភិបាលរដ្ឋ និង​កុលសម្ព័ន្ធ​ឈាន​

ដល់​ការ​យល់​ព្រម​ល�ើ​កិច្ច​ព្រមព្រៀង​ (2) អង្គនីតិបញ្ញត្ដិ​អនុម័ត​ល�ើ​កិច្ច​ព្រមព្រៀង​

នោះ និង (3) រដ្ឋាភិបាល​សហព័ន្ធ​អនុម័ត​ល�ើ​កិច្ច​ព្រមព្រៀងនោះ ។ បច្ចុប្បន្ន​

នេះ អភិបាលរដ្ឋ អង្គនីតិបញ្ញត្ដិ​ និង​រដ្ឋាភិបាល​សហព័ន្ធ​បាន​អនុម័ត​ល�ើ​បណ្ដា​

កិច្ច​ព្រម​ព្រៀង​ជាមួយ​នឹង​កុលសម្ព័ន្ធ​ចំនួន 72 ក្នុង​ចំណោម​កុល​សម្ព័ន្ធ​​ដែល​​

ទទួល​​ស្គាល់​ដោយ​​រ​ដ្ឋាភិបាល​​សហព័ន្ធ ទាំង 109​ របស់​រដ្ឋ ។ បច្ចុប្បន្ន​នេះ 
កុលសម្ព័ន្ធចំនួន 58 ដំណ�ើរការ​កាស៊ីណូ​ចំនួន 59 ។

កិច្ច​ព្រមព្រៀង​រវាង​រដ្ឋ​ និង​កុលសម្ព័ន្ធ​កំណត់​ពីរប�ៀប​ដែល​រដ្ឋ​អាច​នឹង​ដាក់​

កម្រិត​ល�ើ​កាស៊ីណូ​កុលសម្ព័ន្ធទាំង​ឡាយ ។ ឧទាហរណ៍ តាមធម្មតា កិច្ច​

ព្រមព្រៀង​អនុញ្ញាត​ឲ្យ​មន្ដ្រី​​នានា​របស់​រដ្ឋ​ ចុះ​ពិនិត្យ​បរិក្ខារនានា​របស់​កាស៊ីណូ​ 
ត្រួត​ពិនិត្យ​កំណត់​ត្រា​កាស៊ីណូ និង​បញ្ជាក់​ថា​ កុលសម្ព័ន្ធ​ទាំងនេះ​កំពុង​បំពេញ​

ទៅតាម​លក្ខខណ្ឌ​តម្រូវ​នានា​នៃកិច្ច​ព្រមព្រៀង​របស់​ពួកគេ ។ ល�ើសពីនេះ​ 
ជាទូទៅ ​កិច្ច​ព្រមព្រៀង​តម្រូវ​ឲ្យ​កុលសម្ព័ន្ធ​ធ្វើ​ការ​បង់​ប្រាក់​មួយ​ចំនួន​ ជូន​រដ្ឋ​

សម្រាប់​គោល​បំណង​ជាក់លាក់​។ ការ​បង់ប្រាក់​ទាំងនេះ ធ្វើ​ឡ�ើង​ជា​ចំបង​ទៅ​ក្នុង​

បណ្ដា​មូលនិធិ​រដ្ឋាភិបាល​របស់​រដ្ឋ ដូច​ខាង​ក្រោម ៖

•• មូលនិធិ​ត្រឹស្ដ​នៃ​ភាគហ៊ុន​ប្រាក់​ចំណូល (RSTF)។ មូលនិធិ​ដែល​

ដាក់​ទៅ​ក្នុង​ RSTF មិន​គាំទ្រ​កម្មវិធី​រដ្ឋ​ណាមួយ​ឡ�ើយ ។ ផ្ទុយ​ទៅវិញ 
បច្ចុប្បន្ន​ មូលនិធី​ទាំងនេះ​ត្រូវ​បាន​ចែក​ចាយ​ទៅ​បណ្ដា​កុលសម្ព័ន្ធ​

ឥណ្ឌាន​កុល​សម្ព័ន្ធ​​ដែល​​ទទួល​​ស្គាល់​ដោយ​​រ​ដ្ឋាភិបាល​​សហព័ន្ធ​ទាំង​ 
73 នៅក្នុង​រដ្ឋ​ ដែល​មិន​ដំណ�ើរការ​កាស៊ីណូ​ ឬ​ដំណ�ើរការ​កាស៊ីណូ​

ដែល​មាន​ម៉ាស៊ីន​ស៊ក​កាក់​តិចជា 350 គ្រឿង ។ ​កុលសម្ព័ន្ធ​នីមួយៗ​

អាច​​ទទួល​បាន​ប្រាក់​ចំនួន $1.1 លាន​ជា​រ�ៀង​រាល់​ឆ្នាំ​ពី​មូលនិធិ​នេះ ។

•• មូលនិធិ​ចែក​ចាយ​ពិសេស (SDF)។ មូលនិធិ​ទាំង​ឡាយ​​ដែលបាន​

ដាក់​ទៅក្នុង​ SDF ត្រូវ​បាន​ប្រើប្រាស់​សម្រាប់​គោល​បំណង​ផ្សេងៗ​

គ្នា​ទាក់ទង​នឹង​​ល្បែង​រួមមាន ៖ (1) ការ​ធានា ថា ការបង់​ប្រាក់​ដែល​

ត្រូវការ​ព ីRSTF ត្រូវ​បាន​ធ្វើ​ឡ�ើង (2) ការ​ផ្ដល់​មូលនិធិ​ដល់​កម្មវិធី​

ដ�ើម្បី​ជួយ​អ្នក​ដែល​មាន​បញ្ហា​​ល្បែង​ (3) ការ​បង់​ចំណាយ​នានា​របស់​

រដ្ឋ​​ ដ�ើម្បី​គ្រប់គ្រង​កាស៊ីណូ​កុលសម្ព័ន្ធ​ និង (4) ការ​ផ្ដល់​ប្រាក់​ជំនួយ​​

ដល់​រដ្ឋាភិបាល​មូលដ្ឋាន​ទាំងឡាយ​​ដែល​រង​ការ​ប៉ះពាល់​ពី​កាស៊ីណូ​

កុលសម្ព័ន្ធ ។

កិច្ច​ព្រមព្រៀង​ថ្មី​ ​ជាមួយ North Fork និង Wiyot

ថ្មីៗ​នេះ​ រដ្ឋ​បាន​ចរចា​ល�ើ​កិច្ច​ព្រមព្រៀង​​ជាមួយ​កុលសម្ព័ន្ធ​ទាំង​ពីរ ។ កិច្ច​

ព្រមព្រៀង​ជាមួយ North Fork អនុញ្ញាត​ឲ្យ​ពួកគេ​ចាប់ផ្ដើម​ប�ើក​ល្បែង​នៅក្នុង​ 
Madera ខោនធ ី។ កិច្ច​ព្រមព្រៀង​ជាមួយ Wiyot ទប់ស្កាត់​​ល្បែង​ល�ើ​ដី​

កុលសម្ព័ន្ធ​របស់​ពួកគេ​ នៅ​ក្នុង​ Humboldt ខោនធី​ ប៉ុន្ដែ​អនុញ្ញាត​ឲ្យ​កុលសម្ព័ន្ធ​

ទទួល​បាន​ចំណែក​ប្រាក់​ចំណូល​ដែល​បាន​ង្កើត​ឡ�ើង​ដោយ​កាស៊ីណូ North 
Fork ។

ការអនុម័តឲ្យ​មាន​​ល្បែង​ល�ើ​ទីតាំង North Fork ។ នៅ​ក្នុង​ឆ្នាំ​ 2005 
North Fork បាន​ដាក់​សំណ�ើ​សុំ​មួយ​ទៅ​រដ្ឋាភិបាល​សហព័ន្ធ​ ដ�ើម្បី​ទទួល​

យក​ និង​ដាក់​បញ្ចូលទៅ​ក្នុង​ត្រឹស្ដ​ នូវ​​ផ្ទៃ​ដី​​ទំហំ​ប្រមាណ​ជា 305 អេគ�ើរ​ ​នៅ​

ក្នុង​ Madera ខោនធី​ សម្រាប់​គោល​បំណង​ល្បែង ។ (ដី​នេះ​ស្ថិត​នៅ​ប្រហែល​

ជា​ 38 ម៉ាយ ​ពី​ដីបម្រុង​​ទុក​របស់​កុលសម្ព័ន្ធ ។​) នៅក្នុង​ឆ្នាំ 2011 រដ្ឋាភិបាល​

សហព័ន្ធ​បាន​កំណត់​ថា ការ​លេង​ល្បែង​នៅ​ល�ើ​ទីតាំង​ដែល​បានស្នើ​នេះ នឹង​មាន​

ផល​ប្រយោជន៍​បំផុត​ដល់​កុល​សម្ព័ន្ធ​ ហ�ើយ​មិន​ធ្វើ​ឲ្យ​អន្ដរាយ​ដល់​សហគមន៍​

ជុំ​វិញ​ឡ�ើយ ។ អភិបាល​រដ្ឋ​ឯកភាព​ជា​ផ្លូវការ​ជាមួយ​នឹង​សេចក្ដី​សម្រេច​របស់​

រដ្ឋាភិបាល​សហព័ន្ធ​នៅ​ខែ​សីហា ឆ្នាំ 2012 ។ ដី​នេះ​ ត្រូវ​បាន​ដាក់​បញ្ចូល​ទៅ​ក្នុង​

ត្រឹស្ដ​​សហព័ន្ធ​នៅ​ឆ្នាំ​បន្ទាប ់។

កិច្ចព្រមព្រៀង​ដែល​បាន​អនុម័ត​ដោយ​អភិបាល​រដ្ឋ និងអង្គ​នីតិបញ្ញត្ដិ ។​ 

អភិបាលរដ្ឋ​បាន​ចរចា និង​ចុះ​ហត្ថលេខា​ល�ើ​កិច្ច​ព្រម​ព្រៀងរវាង​រដ្ឋ​ និង​កុលសម្ព័ន្ធ​ 
ជាមួយ (1) North Fork នៅថ្ងៃ​ទ ី31 ខែ​សីហា ឆ្នាំ 2012 និង (2) Wiyot 
នៅ​ថ្ងៃទី​ 20 ខែ​មីនា ឆ្នាំ 2013 ទៅ​តាម​ការ​តម្រូវ​ក្រោម​ច្បាប់​សហព័ន្ធ ។ កិច្ច​

ព្រមព្រៀង​នីមួយៗ​ នឹង​មាន​ប្រសិទ្ធភាព​រយៈ​ពេល 20 ឆ្នាំ—រហូត​ដល់​ថ្ងៃទ ី
31 ខែធ្នូ​ ឆ្នាំ​ 2033 ។ ក្នុង​​ខែ​មិថុនា​ ឆ្នាំ​ 2013 អង្គ​នីតិ​បញ្ញត្ដិ​បាន​អនុម័ត​ AB 
277 ដែល​ឯកភាព​ទាំង​​កិច្ច​ព្រម​ព្រៀង​ ក៏​ដូចជា​អនុស្សរណៈ​នៃ​ការ​យោគ​យល់​

គ្នា (MOUs) ផ្សេងៗ​ រវាង​ North Fork​ និងបណ្ដា​​រដ្ឋាភិបាល​មូលដ្ឋាន​ និង​

រដ្ឋ ។ អភិបាលរដ្ឋ​បាន​ចុះ​ហត្ថលេខា​ល�ើ​សេចក្ដី​ព្រាង​ច្បាប់​នេះ​ នៅ​ខែ​កក្កដា​ ឆ្នាំ ​
2013 ។

​រដ្ឋាភិបាល​សហព័ន្ធ​បាន​អនុម័ត​ល�ើកិច្ច​ព្រមព្រៀង​ទាំងនេះ​។ ក្រោយ​ពេល​

អនុម័ត​ល�ើ​សេចក្ដី​ព្រាង​ច្បាប់​លេខ AB 277 ហ�ើយ​ រដ្ឋាភិបាល​សហព័ន្ធ​បាន​

ចេញ​ការ​អនុម័ត​ចុងក្រោយ​ល�ើ​កិច្ច​ព្រមព្រៀង​ North Fork នៅ​ថ្ងៃទ ី22 ខែ​

តុលា ឆ្នាំ​2013 និង​កិច្ច​ព្រមព្រៀង​ Wiyot នៅថ្ងៃ​ទ ី6 ខែ​កញ្ញា ឆ្នាំ 2013 ។

កិច្ច​ព្រមព្រៀង​ និង MOU នានា​ផ្អាក​ជា​បណ្ដោះ​អាសន្ន​ដោយ​ប្រជាមតិ ។ 

សេចក្ដី​ព្រាង​ច្បាប់​​លេខ 277​ របស់​សភា បាន​ចូល​ជាធរមាន​នៅ​ថ្ងៃទ ី1 ខែ​មករា 
ឆ្នាំ 2014 ។ ប៉ុន្ដែ​ដោយសារ​សេចក្ដីស្នើ​នេះ​ ដែល​ជា​ប្រជាមតិ​ល�ើ​ AB 277 នោះ​

សេចក្ដី​ព្រាង​ច្បាប់​ត្រូវ​បាន "ផ្អាក​ជា​បណ្ដោះ​អាសន្ន​" មុន​ពេល​​មាន​ប្រសិទ្ធភាព​

។ ប្រសិន​ប�ើ​អ្នក​បោះ​ឆ្នោត​ឯកភាព​ល�ើ​សេចក្ដី​ស្នើ​លេខ 48 កិច្ច​ព្រម​ព្រៀង​ល្បែង​ 
រវាង​រដ្ឋ​ និង​កុល​សម្ព័ន្ធ​ទាំង​ពីរ ​នឹង​ចូល​ជា​ធរមាន​។

សំណ�ើ
ប្រសិន​ប�ើ​មាន​ការ​អនុម័ត​​​ សេចក្ដី​ស្នើ​នេះ​ នឹង​អនុញ្ញាត​ឲ្យ AB 277 ដែល​ជា​

កិច្ច​ព្រមព្រៀង​រវាង​រដ្ឋ​ និង​កុលសម្ព័ន្ធ​ជាមួយ​ North Fork និង Wiyot និង​ 

42  |  ការ​វិភាគ

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

MOUs រវាង​កុលសម្ព័ន្ធ​ និង​ទី​ភ្នាក់ងារ​រដ្ឋាភិបាល​ផ្សេងៗ​ទ�ៀត​ ចូល​ជា​ធរមាន។ 
នេះ នឹង​អនុញ្ញាត​ឲ្យ​ North Fork ដំណ�ើរ​ការ​ការ​សាងសង ់និង​ប្រតិបត្ដិការ​

កាស៊ីណូ​ថ្មី​មួយ​។ Wiyot ក៏​នឹង​ត្រូវ​បាន​ហាម​ឃាត់​ពី​ការ​ដំណ�ើរ​ការ​ល្បែង​នៅ​ល�ើ​

ដី​កុលសម្ព័ន្ធ​របស់​ពួកគេ​ផងដែរ ។ ល�ើសពីនេះ ទីភ្នាក់ងារ​រដ្ឋាភិបាល​មូលដ្ឋាន 
ឬ​រដ្ឋ​ណា​មួយ​ដែល​ជួយ​ក្នុងការ​សាងសង់​​កាស៊ីណូ North Fork (ដូចជា​ តាម​

រយៈ​ការ​សាងសង់​ផ្លូវ​​ទៅ​កាន់​កាស៊ីណូ) នឹង​ត្រូវ​ល�ើកលែង​ចេញ​ពី​បទប្បញ្ញត្ដិ​

បរិស្ថាន​​ជាក់លាក់​មួយ​ចំនួន​​របស់រដ្ឋ ។

ប្រសិនប�ើ​សេចក្ដី​ស្នើ​នេះ​ ត្រូវ​បាន​បដិសេធ​ដោយ​អ្នក​បោះ​ឆ្នោតនោះ​ North 
Fork នឹង​មិន​អាច​ដំណ�ើរការ​ការ​សាងសង់​ និង​ប្រតិបត្ដិ​ការ​កាស៊ីណូ​ថ្មី​បាន​

ឡ�ើយ លុះ​ត្រា​តែ​កិច្ចព្រម​ព្រៀង​ថ្មីមួយ​ត្រូវ​បាន​អនុម័ត​ ដោយ​រដ្ឋាភិបាល​រដ្ឋ និង​

សហព័ន្ធ។ Wiyot មាន​សេរីភាព​ក្នុងការ​ចរចា​កិច្ច​ព្រមព្រៀង​ថ្មី​មួយ​ ជាមួយ​រដ្ឋ​

សម្រាប់​សកម្មភាព​លេង​ល្បែង​នានា​នៅ​ល�ើ​ដី​កុល​សម្ព័ន្ធ​របស់ខ្លួន ។

ខាង​ក្រោម​នេះ​ យ�ើង​ពិភាក្សា​អំពី​បញ្ញត្ដិ​ចំបងៗ​នៃ​កិច្ច​ព្រមព្រៀង​ជាក់លាក់​ និង​ 
MOUs ពាក់ព័ន្ធ​នានា ។

កុលសម្ព័ន្ធ​ North Fork អាច​នឹង​សាងសង់​ និង​ប្រតិបត្ដិការ​កាស៊ីណូ ។ 
កិច្ច​ព្រមព្រៀង​ North Fork អនុញ្ញាត​ឲ្យ​កុលសម្ព័ន្ធ​សាងសង់​ និង​ប្រតិបត្ដិការ​

កាស៊ីណូ ដែល​មាន​ម៉ាស៊ីន​ស៊កកាក់​ រហូត​ដល់​ទៅ 2,000 គ្រឿង ល�ើ​ដី​ដែល​ត្រូវ​

បាន​ទទួលដាក់បញ្ចូល​ទៅ​ក្នុង​ត្រឹស្ដ​សហព័ន្ធ​សម្រាប់​ការ​លេង​ល្បែង ។ កាស៊ីណូ​

នឹង​ស្ថិត​នៅ​ខាង​លិច​ផ្លូវ​​ហៃវេយ៍​លេខ 99 របស់​រដ្ឋ ​នៅ Madera ខោនធី​ ដូច​

បាន​បង្ហាញ​នៅ​ក្នុង​រូបភាពទ ី1 ។ ​មាន​កាស៊ីណូ​កុលសម្ព័ន្ធមួយចំនួន​​ផ្សេងទ�ៀត​ 
និង​បន្ទប់​លេង​ប�ៀរ​មិនមែន​កុលសម្ព័ន្ធ​មួយ​ចំនួន នៅ​ក្បែរ​ទីតាំង​ដែល​បានស្នើ​។ 
ក្នុង​ចំណោម​កាស៊ីណូ​កុល​សម្ព័ន្ធ​ដែល​នៅ​ក្បែរៗ​នោះ មាន​កាស៊ីណូ​កុលសម្ព័ន្ធ​បី​ 
ដែល​ដំណ�ើរ​ការ​ម៉ាស៊ីន​ស៊កកាក់​ក្នុង​​ចំនួន​ស្រដ�ៀង​គ្នា​ ដូច​បាន​គ្រោង​ទុក​សម្រាប់​

កាស៊ីណូ North Fork ។ ប្រសិន​ប�ើ​នា​ពេល​អនាគត​ រដ្ឋ​អនុញ្ញាត​ឲ្យ​កុល​សម្ព័ន្ធ​

ឥណ្ឌាន​មួយ​ផ្សេង​ទ�ៀត​ដែល​ស្ថិត​នៅក្នុង​ចម្ងាយ​ 60 ​ម៉ាយ​ពី​ទីតាំង​ North 
Fork ដំណ�ើរ​ការ​ម៉ាស៊ីន​ស៊ក​កាក់​ល�ើស​ព ី2,000 គ្រឿង​នោះ កុលសម្ព័ន្ធ 
North Fork នឹង​ត្រូវ​អនុញ្ញាត​ឲ្យ​ដំណ�ើ​រការ​ម៉ាស៊ីន​ស៊កកាក់​ក្នុង​ចំនួន​ដ៏​ច្រើន​

នេះ​ផង​ដែរ ។

កុលសម្ព័ន្ធ Wiyot អាច​នឹង​មិន​សាង់សង​កាស៊ីណូ​ឡ�ើយ ។ Wiyot មាន​

ដី​នៅ​ក្បែរ​​ជម្រក​សត្វ​ព្រៃ​​ឆក​សមុទ្រ​ជាតិ Humboldt (Humboldt Bay 
National Wildlife Refuge) ។ រដ្ឋ​បង្ហាញ​ក្ដី​បារម្ភ​នៅក្នុង​កិច្ច​ព្រមព្រៀង​ 
Wiyot ដែល​កាស៊ីណូ​នៅ​ល�ើ​ដី​នេះ ​មាន​ផល​ប៉ះពាល់​បរិស្ថាន​ជា​

អវិជ្ជមាន​។ ដូច្នេះ​ កិច្ច​ព្រម​ព្រៀង​ហាមឃាត់​សកម្មភាព​នៃ​ការ​លេង​ល្បែង​នានា​

ល�ើ​ដី​កុលសម្ព័ន្ធនេះ​។ ជា​ថ្នូរ​ Wiyot នឹង​ទទួល​បាន​​ចំណូល​សុទ្ធ​ពី​ម៉ាស៊ីន​

ស៊កកាក់​ប្រចាំ​ឆ្នាំ​ចំនួន​ 2.5 ភាគរយ​ ទៅ 3.5 ​ភាគរយ ​ពីកាស៊ីណូ​ North 
Fork ។​ (ភាគរយ​ជាក់​ស្ដែង​នឹង​អាស្រ័យ​ល�ើ​បរិមាណ​ចំណូលសុទ្ធ​ពីម៉ាស៊ីន​

ស៊កកាក់​​ដែល​បង្កើត​​ដោយ​កាស៊ីណូ ។) North Fork ប៉ាន់​ប្រមាណថា​ ខ្លួន​នឹង​

បង់​ឲ្យ Wiyot ជាមធ្យម​ចំនួន​ប្រហែល​ជា $6 លាន​ជារ�ៀង​រាល់​ឆ្នាំ​ ក្នុង​រយៈ​ពេល​

ជាង ​20 ឆ្នាំ​នៃ​កិច្ច​ព្រមព្រៀង ។ កិច្ច​ព្រមព្រៀង​ Wiyot ក៏​រួមមាន​បញ្ញត្ដិ​ច្បាប ់
និង​រដ្ឋបាល​ជា​ច្រើន​ពាក់ព័ន្ធ​នឹង​ការ​បង់​ប្រាក់​ដល់​កុលសម្ព័ន្ធ​នេះ​ផង​ដែរ ។

ការ​បង់​ប្រាក់​ទៅ​រដ្ឋ។ កិច្ច​ព្រមព្រៀង North Fork តម្រូវ​ឲ្យ​កុលសម្ព័ន្ធ​ធ្វើ​

ការ​បង់​ប្រាក់​ប្រចាំ​ឆ្នាំទៅ RSTF ។ ការ​បង់​ប្រាក់​ជាក់ស្ដែង​នឹង​អាស្រ័យ​ល�ើ​

ចំណូល​សុទ្ធ​ពី​ម៉ាស៊ីន​ស៊ក​កាក់​​ប្រចាំ​ឆ្នាំ​របស់​កាស៊ីណូ​ និង​បរិមាណ​បង់ប្រាក់​

សរុប​ដែល​ធ្វើ​ឡ�ើង​ដោយ​ North Fork ទៅ​កុលសម្ព័ន្ធ​ រដ្ឋាភិបាល​មូលដ្ឋាន និង​

ស្ថាប័ន​រដ្ឋ​ផ្សេងៗ​ទ�ៀត ។ North Fork ប៉ាន​ប្រមាណ​ថា ការ​បង់​ប្រាក់​សរុប​ទៅ​ 
RSTF គឺ​ជាមធ្យម​ប្រហែល​ជា $15 លាន​ប្រចាំ​ឆ្នាំ ​ទៅ​តាម​អាយុ​កាល​នៃ​កិច្ច​

ព្រមព្រៀង ។ មូលនិធិ​ទាំង​អស់​នេះ នឹង​ត្រូវ​ធ្វើ​វិភាជន៍​ដោយ​ផ្ទាល់​ទៅ​កុលសម្ព័ន្ធ​

រដ្ឋ California ផ្សេង​ទ�ៀត ។ កិច្ច​ព្រម​ព្រៀង​ ក៏​តម្រូវ​ឲ្យ North Fork ធ្វើ​ការ​បង់​

ប្រាក់​ជូន​ SDF ជា​ចំបង​ គឺ​ដ�ើម្បី​រ៉ាប់រង​ល�ើ​ចំណាយ​ក�ើន​ឡ�ើង​ល�ើ​បញ្ហា​ល្បែង និង​

ការ​គ្រប់គ្រង​របស់រដ្ឋ ។​ ល�ើស​ពី​នេះ ក្រោយ​ពេល​ចរចា​ល�ើ​កិច្ច​ព្រមព្រៀង​ជាមួយ 
North Fork រួច​ហ�ើយ​ ក្រសួង​​គមនាគមន៍​​​នៃ​រដ្ឋ California (Caltrans) 
ក៏នឹង​ទទួល​ការ​បង់​ប្រាក់​សម្រាប់​សេវា​​ទាក់ទង​នឹង​ការ​ដឹក​ជញ្ជូន​ណា​មួយ​ដែល​

បាន​ផ្ដល់​ជូន​ផង​ដែរ ។ North Fork ប៉ាន់​ស្មាន​ថា ការ​បង់​ប្រាក់​ទៅ SDF និង 
Caltrans គឺ​ជា​មធ្យម​ចំនួន​ប្រហែល​ជា $1.5 លាន​ក្នុង​មួយឆ្នាំ ​ទៅ​តាម​អាយុ​

កាល​នៃ​កិច្ច​ព្រមព្រៀង ។

ការ​បង់​ប្រាក់​ទៅ​រដ្ឋាភិបាល​មូលដ្ឋាន​នានា។ កិច្ច​ព្រមព្រៀង​ និង​ MOUs 
ពាក់ព័ន្ធ​តម្រូវ​ឲ្យ​ North Fork ធ្វើ​ការ​បង់​ប្រាក់​មួយ​ល�ើក​ និង​ជា​រ�ៀង​រាល់ឆ្នាំ​ ទៅ​

រដ្ឋាភិបាល​មូលដ្ឋាន​នៅក្នុង​តំបន ់Madera ខោនធ ីដ�ើម្បី​ទូទាត់​ផល​ប៉ះពាល់​

សក្ដានុពល​នានា​របស់​កាស៊ីណូ​ មក​ល�ើ​សហគមន៍​មូលដ្ឋាន ។​ (សម្រាប់​

ព័ត៌មាន​លម្អិត​បន្ថែម​ទាក់ទង​នឹង​ការ​បង់​ប្រាក់​ទាំង​នេះ​ សូម​ម�ើល​ប្រអប់​ក្បែរ​

នេះ ។)

ការ​បង់​ប្រាក់​ទៅ​កុល​សម្ព័ន្ធ​ផ្សេងៗ ។ ដូច​បាន​ពិភាក្សា​ខាង​ល�ើ​ កិច្ច​ព្រមព្រៀង 
North Fork បញ្ជាក់​ថា Wiyot នឹង​ទទួល​បាន​ចំណែក​មួយ​នៃ​ចំណូល​សុទ្ធ​ពី​

ម៉ាស៊ីន​ស៊កកាក់​របស់ North Fork ។ ល�ើស​ពីនេះ ដ�ើម្បី​ជា​ការ​ទទួល​ស្គាល់​

ផល​ប៉ះពាល់​សក្ដានុពល​ផ្នែក​សេដ្ឋកិច្ច​របស់​កាស៊ីណូ​ថ្មី​ល�ើ​​រមណីយដ្ឋាន​ និង​

កាស៊ីណូ Chukchansi Gold ដែល​នៅ​ក្បែរ​នោះ កិច្ច​ព្រមព្រៀង​តម្រូវ​ឲ្យ​ (1)​ 
បង់​ប្រាក់​ទៅ​ Picayune Rancheria ​របស់ Chukchansi ឥណ្ឌាន រហូត​ដល់​

ថ្ងៃទ ី30 ខែ​មិថុនា ឆ្នាំ​ 2020 (តាម​ការ​ប៉ាន់​ប្រមាណ​ដោយ North Fork ទឹក​

ប្រាក់​សរុប​ប្រហែល​ជា $25 លាន) និង (2) North Fork ពន្យារ​ពេល​ប�ើក​

សណ្ឋាគារ​ណា​មួយ​នៅ​កាស៊ីណូ រហូត​ក្រោយ​ថ្ងៃទ ី1 ខែ​កក្កដា ឆ្នាំ 2018។​ 

ប៉ុន្ដែ​ North Fork នឹង​ត្រូវ​តែ​អនុវត្ដ​តាម​លក្ខខណ្ឌ​តម្រូវ​ទាំង​នេះ ប្រសិន​

ប�ើ​ Chukchansi មិន​ប្រឆាំង​ (ដូចជា តាមរយៈ​ការ​បញ្ចុះបញ្ចូល​ ឬ​តាម​រយៈ​

តុលាការ​) នឹង​សមត្ថភាព​របស់​ North Fork ក្នុងការ​ប�ើក​ដំណ�ើរការ​កាស៊ីណូ​

នៅ​ល�ើ​ទី​តាំង​ដែល​បាន​ស្នើ​។ ដោយ​សារ​ Chukchansi បាន​ប្រឆាំង​នឹង​កិច្ច​

ព្រមព្រៀង​នេះ​តាម​វិធី​ច្រើន​យ៉ាង​នោះ វា​ទំនង​ជា​លក្ខខណ្ឌ​តម្រូវ​ទាំង​នេះ​ នឹង​មិន​

យក​មក​​អនុវត្ដឡ�ើយ ។

លក្ខខណ្ឌ​តម្រូវ​ផ្សេងៗ ។ កិច្ច​ព្រមព្រៀង North Fork រួមមាន​លក្ខខណ្ឌ​

តម្រូវ​ជាច្រើន​​ទាក់ទង​នឹង​ប្រតិបត្ដិការ​កាស៊ីណូ ។ ឧទាហរណ៍​ វា​មាន​លក្ខខណ្ឌ​

តម្រូវ​ជា​ច្រើន​ឲ្យ​ផ្ដល់​អាជ្ញាប័ណ្ណ​ដល់​និយោជិត​ និង​អ្នក​ផ្គត់​ផ្គង់​ ឲ្យ​ធ្វើតេស្ដ​ល�ើ​

ឧបករណ៍​លេង​ល្បែង​ និង​ឲ្យមាន​កម្មវិធី​ដែល​ជួយដល់​បុគ្គលទាំងឡាយ​​​លេង​

ល្បែង​ប្រកប​ដោយ​ទំនួល​ខុស​ត្រូវ ។ ល�ើស​ពី​នេះ កិច្ច​ព្រមព្រៀង​អនុញ្ញាត​

ឲ្យ​កុលសម្ព័ន្ធ​ចាត់​វិធានការ​មួយ​ក្នុង​ចំណោម​វិធាន​ការ​ទាំងពីរ​ ប្រសិន​ប�ើ​រដ្ឋ​

អនុញ្ញាត​ឲ្យ​អង្គភាព​មិន​មែន​កុល​សម្ព័ន្ធ​ដំណ�ើរ​ការ​ម៉ាស៊ីន​ស៊ក​កាក់​។ ជាក់ស្ដែង​ 

កុលសម្ព័ន្ធ​អាច (1) បញ្ឈប់​ការ​លេង​ល្បែង​ និង​ធ្វើ​ការ​បង់​ប្រាក់​ចំនួនជាក់​លាក់​ 

ទីតាំង​កាស៊ីណូ North Fork ដែល​បាន​ស្នើ​ឡ�ើង និង ដី​កុលសម្ព័ន្ធ Wiyot

រូបភាព 1

រម្មនីយដ្ឋាន និង កាស៊ីណូ Chukchansi Gold

North Fork Rancheria

កាស៊ីណូ Mono Wind

កាស៊ីណូ Table Mountain
Madera

Eureka

Fresno

កាស៊ីណូ North 
Fork Casino 
ដែល​ស្នើ​ឡ�ើង

Wiyot  
ដីកុលសម្ព័ន្ធ

Tachi Palace

កាស៊ីណូ​ក្បែរៗ​កុលសម្ព័ន្ធ
ដ ីNorth Fork ឬ Wiyot

Eagle Mountain
កាស៊ីណូ

ដូច​បាន​ពិភាក្សា​ខាង​ល�ើ​ ឬ​ (2) បន្ដ​ការ​លេង​ល្បែង​ និង​ចរចា​បន្ថយ​ការ​បង់​

ប្រាក់។

ឥទ្ឋិពល​សារព�ើពន្ធ
ឥទ្ឋិពល​សារព�ើពន្ធរបស់​​កិច្ច​ព្រម​ព្រៀង និង​ MOUs ដែលពាក់​ព័ន្ធ​នានា​មក​

ល�ើ​រដ្ឋាភិបាល​រដ្ឋ និង​មូលដ្ឋាន នឹង​អាស្រ័យ​ល�ើ​កត្តា​មួយ​ចំនួន ដែល​រួម​មាន ៖

•• ទំហ ំនិង​ប្រភេទ​កាស៊ីណូ ដែល​ប�ើក​នៅ​ក្នុង​ខោនធ ីMadera ។

•• វិសាល​ភាព​ដែល​ការស៊ីណូ​ថ្មីនេះ​ ប៉ះពាល់​ដល់​អាជីវកម្ម​នា​នា​របស់​

កុលសម្ព័ន្ធ​ និ​ងមិន​មែន​របស់​កុល​សម្ព័ន្ធ​រដ្ឋ California—​រួម​ទាំង​

គ្រឹះស្ថាន​​ល្បែង​ផ្សេងៗ​ទ�ៀត ។

•• វិធី​ដែល​លក្ខខណ្ឌ​តម្រូវ​មួយ​ចំនួន​ក្នុង​កិច្ច​ព្រម​ព្រៀង និង​ MOUs ត្រូវ​

បាន​អនុវត្ត ។

ដូច្នេះ មានភាព​មិន​ប្រាកដ​ប្រជា​មួយ​ចំនួន​ទាក់ទង​នឹង​ឥទ្ធិពល​សារព�ើ​ពន្ធ​មក​ល�ើ​
រដ្ឋាភិបាល​រដ្ឋ និង​​មូលដ្ឋាន ដែល​ត្រូវ​បានពិភាក្សា​ខាង​ក្រោម ។

ការ​បង់​ប្រាក់​របស់​រដ្ឋាភិបាល​មូលដ្ឋាន

កុលសម្ព័ន្ធ North Fork Rancheria of Mono Indians បាន​ចរចា និង​ចុះ​ហត្ថលេខា​ល�ើ​អនុស្សារណៈនៃ​ការ​យោគ​យល់​ (MOUs) ជាមួយ​ស្ថាប័ន​

រដ្ឋាភិបាល​មូលដ្ឋាន​ចំនួន​ប ី។ MOU ទាំង​នោះ​តម្រូវ​ឲ្យ​កុលសម្ព័ន្ធ​នេះ​ បង់​ប្រាក់បន្ទាប់​ពី​សាងសង់​កាស៊ីណូ ដ�ើម្ប ី(1) ទូទាត់​ដល់​ការ​ប៉ះពាល់​​ពី​កាស៊ីណូ​ទៅ​

ល�ើ​សហគមន ៍(ដូចជា​ការ​ក�ើនឡ�ើង​ការ​ចំណាយ​សម្រាប់​ទីភ្នាក់ងារ​​អនុវត្តន៍​​ច្បាប់​បន្ថែម ឬ​សម្រាប់​ការ​កែ​លម្អ​ការ​ដឹក​ជញ្ជូន) និង​(2) គាំ​ទ្រ សេវា​កម្ម ឬ​កម្មវិធី​

ផ្សេងៗ (ដូច​ជា ការ​ថែរក្សា​សួន​ឧទ្យាន​នានា ឬ​កម្មវិធី​បណ្តុះ​បណ្តាល​ការងារ​ផ្សេងៗ) ។ កិច្ច​ព្រម​ព្រៀង​ទាំង​នេះ ​ត្រូវ​បាន​ធ្វើ​ឡ�ើង​ជា​មួយ ៖

•• ខោនធ ីMadera ។ MOU នេះ​តម្រូវ​ឲ្យ​មានការ​បង់​ប្រាក់​តែ​ម្តង​ទៅ​កាន់​ខោនធី​នេះ ដែល​មាន​ចំនួន​ចន្លោះ​ព ី$6.9 លាន ទៅ $17.9 លាន ហ�ើយ​

ការ​បង់​ប្រាក់​ប្រចាំ​ឆ្នាំ​ក្នុង​រយៈ​ពេលរបស់​កិច្ច​ព្រម​ព្រៀង​​នេះ​​មាន​ចំនួន​ $3.8 លាន​​​នៅពេលកាស៊ីណូ​ប�ើក​ដំណ�ើរការ ។ ការ​បង់​ប្រាក់ទាំង​នេះ​ នឹង​ត្រូវ​

បាន​លៃ​សម្រួល​នៅ​ឆ្នាំ​នីមួយៗ​ទៅ​តាមអតិផរណា រហូត​ទាល់​តែ​ត្រូវ​បាន​បង ់។ MOU នេះ​ក៏​រួម​បញ្ចូល​ទាំង​គោលដៅ​មួយ​សម្រាប់​កុលសម្ព័ន្ធ​ក្នុង​ការ​

ជួល​និយោជិត​កាស៊ីណូ 50 ភាគរយ​ពី​ប្រជាពលរដ្ឋ​នៃ​ខោនធី​នេះ ។

•• ទីក្រុង Madera ។ MOU នេះ​តម្រូវ​ឲ្យ​មានការ​បង់​ប្រាក់​តែ​ម្តង​ទៅ​កាន់​ខោនធីនេះ​ដែល​មាន​ចំនួន​ចន្លោះ​ព ី$6.3 លាន​ ទៅ $10.3 លាន ហ�ើយ​

ការបង់​ប្រាក់​ប្រចាំ​ឆ្នាំ​ក្នុង​រយៈ​ពេល​របស់​កិច្ច​ព្រម​ព្រៀង​​នេះ​​មានចំនួន​​ $1.1 លាន​​នៅ​ពេល​កាស៊ីណូ​ប�ើក​ដំណ�ើរការ ។ ដូច​គ្នា​ទៅនឹង​ MOU របស់​

ខោនធី​​ដែរ ការ​បង់​ប្រាក់​តែ​ម្តង និង​ការ​បង់​ប្រាក់​ជាបន្តបន្ទាប់​ នឹង​ត្រូវ​បានលៃសម្រួល​ទៅ​តាម​អតិផរណា ។ MOU នេះ​ក៏​រួម​បញ្ចូល​ទាំង​គោលដៅ​

មួយ​សម្រាប់​កុលសម្ព័ន្ធ​ក្នុង​ការ​ជួល​និយោជិត​កាស៊ីណូ 33 ភាគរយ​ពី​ប្រជាពលរដ្ឋ​នៃ​ទីក្រុង​នេះ​ផង​ដែរ ។

•• មណ្ឌល​ធារាសាស្រ្ត Madera ។ MOU នេះ​តម្រូវ​ឲ្យ​មាន​ការ​បង់​បង់​ប្រាក់​ប្រចាំ​ឆ្នាំ​ចំនួន $47,500 ។ MOU នេះ​ក៏​រួម​បញ្ចូល​ទាំង​បញ្ញត្តិ​សម្រាប់​

ការ​បង់​ប្រាក់​បន្ថែម ប្រសិនប�ើ​​កាស៊ីណូ​​ប្រើ​ប្រាស់​ទឹក​​ច្រើន​ជាង​ការ​រំពឹង​ទុក ។

ល�ើស​ពី​នេះ​ទ�ៀត កិច្ច​ព្រម​ព្រៀង North Fork តម្រូវ​ឲ្យ​កុល​សម្ព័ន្ធ​​​ (1) បង់​ប្រាក់​ប្រចាំ​ឆ្នាំ​ទៅ​ឲ្យ​រដ្ឋាភិបាល​មូលដ្ឋាន​ផ្សេងៗ​ទ�ៀត ដែល​ស្ថិត​នៅ​​ក្នុង​រយៈ​

ចម្ងាយ 25 ម៉ៃល៍​ពី​កាស៊ីណូ North Fork ដែល​ទទួល​រង​ផល​ប៉ះ​ពាល់​អវិជ្ជមាន ឬ (2) តម្កល់​មូលនិធិ​នេះ​ទៅ​ក្នុង​មូល​និធិ​ត្រឹស្ត​​នៃ​ភាគ​ហ៊ុន​ប្រាក់​ចំណូល​។ 
North Fork ប៉ាន់​ប្រមាណ​ថា ការ​បង់​ប្រាក់​ទាំង​នេះ​ នឹង​មាន​ជា​មធ្យម​ចំនួន​ប្រហែល $3.5 លាន​ក្នុង​មួយ​ឆ្នាំ​ ក្នុង​រយៈ​ពេល​​នៃ​កិច្ច​ព្រម​ព្រៀង​នេះ ។

ផល​ប៉ះ​ពាល់​ដល់​រដ្ឋាភិបាល​រដ្ឋ និង​​មូលដ្ឋាន

ដូច​ដែល​បានពិពណ៌នា​កន្លង​មក North Fork នឹង​បង់​ការ​ចំណាយ​ផ្សេងៗ​

ទៅ​កាន់​រដ្ឋាភិបាល​រដ្ឋ និង​រដ្ឋាភិបាល​មូលដ្ឋាន​ជាក់​លាក ់។ ប្រាក់​ចំណូល​ទាំង​

នេះ​ ជា​ទូ​ទៅ​នឹង​ត្រូវ​បាន​ប្រើ​ប្រាស់​ដ�ើម្បី​ដោះ​ស្រាយ​ការ​ចំណាយ​ពាក់​ព័ន្ធ​នឹង​

ប្រតិបត្តិការ​កាស៊ីណូ​ថ្មី​ក្នុង​ខោនធ ីMadera ។

ផល​ប៉ះ​ពាល់​ដល់​រដ្ឋ ។ ស្ថិត​ក្រោម​កិច្ច​ព្រម​ព្រៀង​ North Fork កុលសម្ព័ន្ធ​​

នឹង​បង់​ចំណាយ​ប្រចាំ​ឆ្នាំ​ទៅ​ក្នុង SDF ដែល​ត្រូវ​បាន​រំពឹង​ថា​នឹង​រ៉ាប់​រង​ល�ើ​

ចំណែក​របស់​ខ្លួន​នៃការ​ចំណាយ​ល�ើ​​ការ​គ្រប់គ្រង​របស់​រដ្ឋ​ជាក់​ស្ដែង បញ្ហា​​

ល្បែង និង​ការ​ចំណាយ​ផ្សេងៗ​ទ�ៀត ។ ល�ើស​ពី​នេះ​ទ�ៀត North Fork នឹង​

បង់ចំណាយ​ឲ្យ Caltrans សម្រាប់​សេវា​ដឹក​ជញ្ជូន​ណា​មួយ ដែល​ត្រូវ​បាន​ផ្តល់​

ឲ្យ​ស្ថិតក្រោម​កិច្ចព្រម​ព្រៀង​ជា​មួយ​កុលសម្ព័ន្ធ​​នេះ។ ការ​ចំណាយ​ទាំង​នេះ​ នឹង​

មាន​ជា​មធ្យម​ចំនួន $1.5 លាន​ក្នុង​មួយ​ឆ្នាំៗ​ក្នុង​រយៈ​ពេល​​របស់​កិច្ច​ព្រមព្រៀង​

នេះ ។

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

ផល​ប៉ះ​ពាល់​ដល់​រដ្ឋាភិបាល​មូលដ្ឋាន ។ បន្ទាប់​ពី​លៃ​សម្រួលទៅ​តាម​

អតិផរណា​ យ�ើង​ប៉ាន់​ប្រមាណ​ថា ខោនធ ីMadera និង​ទីក្រុង Madera នឹង​

ទំនង​ជា​ទទួល​បាន​ទឹក​ប្រាក់​ចន្លោះ​ព ី$16 ទៅ $35 លាន​​ក្នុង​ការបង់ប្រាក់​តែ​

ម្តង​ពី​ North Fork សម្រាប់​សេវា​ជាក់​លាក់​នានា ។ ដូច​គ្នា​នេះ​ដែរ ខោនធ ី
Madera ទីក្រុង Madera និង​មណ្ឌល​ធារាសាស្រ្ត Madera នឹង​ទទួល​បាន​

ថវិកា​ចំនួន​ប្រហែល $5 លាន​សម្រាប់​ការ​បង់ប្រាក់​ក្នុង​មួយ​ឆ្នាំ នៅ​ពេល​កាស៊ីណូ​

ប�ើក​ដំណ�ើរ​ការ​​រហូត​ដល់​ចុង​បញ្ចប់​នៃ​កិច្ច​ព្រម​ព្រៀង​នេះ ។ ល�ើស​ពី​នេះ​ទ�ៀត 
រដ្ឋាភិបាល​មូលដ្ឋាន​ផ្សេង​ទ�ៀត​ អាច​ទទួល​បាន​ថវិកា​ចំនួន $3.5 លាន​​ក្នុង​មួយ​

ឆ្នាំ​ក្នុង​រយៈ​ពេល​​របស់​កិច្ច​ព្រមព្រៀង​នេះ ។

ប្រាក់​ចំណូល​របស់​រដ្ឋាភិបាលរដ្ឋ និង​មូលដ្ឋាន

ផល​ប៉ះ​ពាល់​ល�ើ​ប្រាក់​ចំណូល​ ។ ការ​ចំណាយ​ល�ើ​​ល្បែង​នៅ​កាស៊ីណូ​ថ្មី​

មួយ ជា​ទូ​ទៅ​បាន​មក​ពីការ​ចំណាយ​នៃ ៖ (1) ការ​ចំណាយ​ផ្សេង​ទ�ៀត​ល�ើ​ល្បែង 
(ឧទាហរណ៍៖ នៅ​កាស៊ីណូ​ជិតៗ ឬបន្ទប់​លែង​ប�ៀ ឬល�ើ​ឆ្នោត​រដ្ឋ) ឬ (2) ប្រភព​

ឆន្ទានុសិទ្ធិ​នៃ ការចំណាយ​ផ្សេង​ទ�ៀត (ដូចជា ​ល�ើ​ការទស្សនា​ភាព​យន្ត និង​

ញុាំអាហារ​ខាងក្រៅ ជាដ�ើម) ។ ការ​ផ្លាស់​ប្តូរ​ការ​ចំណាយ​ទាំង​នេះ​ អាច​នាំ​មក​

នូវ​ការ​ការ​ធ្លាក់​ចុះ​ប្រាក់​ចំណូល ដែល​ត្រូវ​បាន​ទទួល​ដោយ​រដ្ឋាភិបាល​រដ្ឋ និង​

មូលដ្ឋាន ។

•• ការ​ធ្លាក់ចុះ​ប្រាក់ចំណូល​​ដែល​ពាក់​ព័ន្ធ​នឹង​ល្បែង ។ បច្ចុប្បន្ន 
រដ្ឋាភិបាល​រដ្ឋ និង​​មូលដ្ឋាន​ ទទួល​បានប្រាក់​ចំណូល​ពី​រូបភាព​ផ្សេងៗ​

នៃ​ល្បែង ដូច​ជា ឆ្នោត​រដ្ឋ​ California ការ​ប្រណាំង​សេះ និង​បន្ទប់​

លែង​ប�ៀ​នានា ។ ការ​ពង្រីក​ល្បែង​នៅល�ើ​ដី​របស់​កុល​សម្ព័ន្ធ អាចកាត់​

បន្ថយ​ប្រភព​​​ប្រាក់​ចំណូល​ទាំង​នេះ​របស់រ​ដ្ឋាភិបាល​​រដ្ឋ និង​​​មូលដ្ឋាន​។ 
ល�ើស​ពី​នេះ​ទ�ៀត កាស៊ីណូ North Fork ថ្មី នឹង​ទាក់​ទាញ​អតិថិជន​

ដែល​អាច​នឹង​ទៅ​លេង​ល្បែង​នៅ​កាស៊ីណូ​ផ្សេង​ទ�ៀត​របស់​កុលសម្ព័ន្ធ​

នៃរដ្ឋ California ។ កុលសម្ព័ន្ធ​ទាំង​នេះ​ នឹង​ទទួល​បាន​ប្រាក់​ចំណូល​

កាន់​តែ​តិច​ពី​កាស៊ីណូ​របស់​ខ្លួន ហ�ើយ​អាច​បង់​ប្រាក់​កាន់​តែ​តិច​ទៅ​ឲ្យ​

រដ្ឋ​ស្ថិត​ក្រោម​លក្ខខណ្ឌ​នៃ​កិច្ច​ព្រម​ព្រៀង​របស់​ពួកគេ ។

•• ឥទ្ធិពល​ល�ើ​សកម្មភាព​សេដ្ឋកិច្ច​​ដែល​អាច​ដក​ពន្ធបាន ។ ពលរដ្ឋ 
California នឹង​ចំណាយ​ច្រើន​ជាង​នេះ​នៃ​ប្រាក់​ចំណូល​របស់​ពួក​គេ​

នៅ​កាស៊ីណូ​របស់កុល​សម្ព័ន្ធ ដែល​កាស៊ីណូ​ទាំង​នោះ​ត្រូវ​បាន​​​ល�ើក​

លែង​ពី​ប្រភេទ​ភាគ​ច្រើន​នៃ​ពន្ធ​របស់​រដ្ឋាភិបាល​រដ្ឋ និងមូលដ្ឋាន ។ 
នេះ​មាន​ន័យ​ថា ពលរដ្ឋ California នឹង​ចំណាយ​តិច​​ជាង​មុន​ទៅ​

ល�ើ​គ្រឹះស្ថាន​អាជីវម្ម​ផ្សេង​ទ�ៀត​ដែល ជា កម្មវត្ថុ​នៃ​ការ​ដក​ហូតពន្ធ​

របស់​រដ្ឋាភិបាល​រដ្ឋ និង​មូលដ្ឋាន។ ឧទាហរណ៍ ៖ សណ្ឋាគារ 
ភោជនីយដ្ឋាន និង​អាជីវកម្ម​កំសាន្ត​នានា​នៅ​ក្រៅ​ដី​របស់​កុល​

សម្ព័ន្ធ ។  ការណ៍​នេះ​នឹង​នាំ​​មក​នូវ​ការ​ធ្លាក់ចុះ​ប្រាក់​ចំណូល​ពន្ធ​

សម្រាប់​រដ្ឋាភិបាល​រដ្ឋ និង​មូលដ្ឋាន ។

ការ​ធ្លាក់​ចុះ​​ប្រាក់​ចំណូល​ដែល​អាច​ក�ើតមាន​ទាំង​នេះ​ នឹង​មិន​ធំដុំ​នោះ​ទេ ។

ឥទ្ធិពល​ល�ើ​សេដ្ឋកិច្ច​មូលដ្ឋាន ។ ការ​ប�ើក​ដំណ�ើរ​ការ​កាស៊ីណូ​ថ្មី​របស ់North 
Fork នឹង​នាំ​មនុស្ស​ម្នា​ចូលមក​កាន់​ខោនធី Madera ពី​តំបន់​ខាង​ក្រៅ ដ�ើម្បី​

លេង​ល្បែង និង​ទិញ​ទំនិញ និង​សេវាកម្មនានា ។ ការ​ចំណាយ​នេះ​នឹង​ក�ើត​

មាន​ឡ�ើង​នៅ​ល�ើ​​ដី​កុលសម្ព័ន្ធ និង​នៅ​សហគមន៍​ជុំវិញ​។ ល�ើស​ពី​នេះ​ទ�ៀត 
កុលសម្ព័ន្ធ​នឹង​ទំនង​ជា​ជួល​និយោជិត​នា​នា​ឲ្យ​មក​បម្រើ​ការងារ​នៅ​កាស៊ីណូ 
ដែល​ពួកគេ​ក៏​នឹងទិញ​ទំនិញ និង​សេវាកម្ម​ក្នុង​ខោនធី​នោះ​ដែរ ។ ជាលទ្ធផល 
រដ្ឋាភិបាល​មូលដ្ឋាន​ក្នុង​ខោនធ ីMadera ទំនង​ជា​នឹង​ទទួល​បាន​កំណ�ើន​ប្រាក់​

ចំណូល​ពី​ការ​ក�ើនឡ�ើង​សកម្មភាព​សេដ្ឋកិច្ច ។ កំណ�ើន​ប្រាក់​ចំណូល​ទាំង​នេះ​ ជា​

ទូ​ទៅ​នឹង​ត្រូវ​បាន​ទូទាត់​ដោយ​ការ​បាត់​បង់​ប្រាក់​ចំណូល​ ពី​ការ​ធ្លាក់​ចុះ​សកម្មភាព​

សេដ្ឋកិច្ច​នៅ​ក្នុង​ខោនធី​ជុំវិញ​នោះ ។

សូម​ចូល​ទៅ​កាន់
http://cal-access.sos.ca.gov​ ដ�ើម្បី​ម�ើល​សេចក្ដី​លម្អិត​ 
អំពី​លុយ​ដែល​ត្រូវ​បាន​ផ្ដល់​ជា​វិភាគ​ទាន​ក្នុង​ការ​ប្រកួត​នេះ ។




